
ᐊᐱᖁᑏᑦ ᐊᒻᒪ ᑭᐅᔾᔪᑏᓪᓗ − ᐅᓪᓗᓕᒫᖅ ᐃᓕᓐᓂᐊᓕᓵᖅᑐᓄᑦ  

ᐊᐱᖁᑎ: ᖃᓄᐃᒻᒪᑦ ᐃᓕᓐᓂᐊᕐᑐᓕᕆᔨᒃᑯᑦ ᓴᕿᑎᑦᑎᕙ ᐅᓪᓗᓕᒫᒧᑦ ᐃᓕᓐᓂᐊᓕᓵᖅᑐᓄᑦ?  

ᑭᐅᔾᔪᑎ: ᐅᓪᓗᓕᒫᒧᑦ ᐃᓕᓐᓂᐊᓕᓵᖅᑐᑦ ᐃᓕᓐᓂᐊᖅᑎᓄᑦ ᐱᕕᒃᓴᖃᖅᑎᓪᓗᒋᑦ ᐱᕙᓪᓕᐊᑎᑦᑎᓂᕐᒧᑦ ᖃᐅᔨᓂᕐᒥᑦ ᐊᒻᒪ 

ᐊᔪᙱᑕᖃᕐᓂᕐᒥᑦ ᐱᔾᔪᑎᖃᖅᑐᓂ ᐃᓄᐃᑦ ᐅᖃᐅᓯᖏᓐᓂ ᐊᒻᒪ ᐃᓕᖅᑯᓯᖓᓂ, ᐅᖃᓕᒫᕈᓐᓇᑦᑎᐊᕐᓂᖅ, 

ᓇᐃᓴᐅᓯᕆᔪᓐᓇᑦᑎᐊᕐᓂᖅ, ᐱᖃᓯᐅᑎᓗᒋᑦ ᐃᖃᐃᓕᓴᕐᓂᖅ, ᐊᒻᒪ ᐃᓅᖃᑎᖃᕈᓐᓇᕐᓂᖅ ᐊᒻᒪ ᐃᒃᐱᒍᓱᒍᓐᓇᑦᑎᐊᕐᓂᖅ 

ᖃᓄᐃᙱᑦᑎᐊᖁᓪᓗᒋᓗ. ᖃᐅᔨᓴᖅᑕᐅᔪᑦ ᓴᕿᔮᖅᑎᑦᑎᓯᒪᕗᖅ ᐅᓪᓗᓕᒫᒧᑦ ᐃᓕᓐᓂᐊᓂᓵᖅᑐᑦ ᐊᑯᓂᐅᔪᒥᑦ 

ᐃᑲᔫᑎᖃᖅᐳᖅ ᓄᑕᖅᑲᓄᑦ ᐱᐅᓯᖏᓐᓂᒃ ᐱᖃᓯᐅᑎᓗᒋᑦ ᐃᓕᓐᓂᐊᑦᑎᐊᕐᓂᕐᒧᑦ. ᓄᑕᖅᑲᑦ ᐅᓪᓗᓕᒫᒧᑦ 

ᐃᓕᓐᓂᐊᓕᓵᖅᑐᑦ ᓴᕿᔮᖅᑎᑦᑎᓯᒪᕗᑦ ᐱᓕᕆᑦᑎᐊᒃᑲᓐᓂᕈᓐᓴᕐᓂᕐᒥᑦ ᐅᖃᓕᒫᕐᓂᕐᒧᑦ, ᑎᑎᕋᕐᓂᕐᒧᑦ ᐊᒻᒪ 

ᓇᐃᓴᐅᓯᕆᓂᕐᒧᑦ ᓄᑕᖅᑲᓂᑦ ᐅᓪᓗᖅ ᓇᑉᐸᖓᓂ ᐃᓕᓐᓂᐊᖃᑦᑕᖅᓯᒪᔪᓂ. ᑖᒃᑯᐊ ᐃᑲᔫᑎᑦ ᖃᐅᔨᔭᐅᓯᒪᔪᑦ 

ᐃᓕᓐᓂᐊᕐᕕᐊᕈᓯᖅ ᖁᕝᕙᓯᓕᖕᓂᓕᒃ 2ᒥᑦ.1   

ᐊᐱᖁᑎ: ᑖᒃᑯᐊ ᐅᓪᓗᓕᒫᒧᑦ ᐃᓕᓐᓂᐊᓕᓵᖅᑐᑦ ᐱᓕᕆᐊᒃᓴᖅ ᓄᑕᖅᑲᓄᑦ ᖃᓄᐃᓕᖓᓂᖏᑦ ᐊᕕᒃᑎᑕᐅᓯᒪᔪᑦ 

ᖃᑕᙳᑎᖏᓐᓂᑦ ᐊᑯᓂᐅᔪᒥᑦ ᐊᒃᑐᐃᓂᖃᕐᓂᐊᖅᐹ? 

ᑭᐅᔾᔪᑎ: ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᓂᑦ ᑲᓇᑕᒥᑦ ᐅᓪᓗᓕᒫᒧᑦ ᐃᓕᓐᓂᐊᓕᓵᖅᑐᑦ ᐱᓕᕆᐊᒃᓴᖅ 

ᓴᕿᑕᐅᓯᒪᓪᓗᓂ, ᐊᔪᕆᑕᐅᔪᓐᓇᖅᑐᖅ ᐃᓕᔭᐅᓯᒪᔪᖅ. ᐊᒻᒪᑦᑕᐅᖅ, ᓄᑕᖅᑲᑦ ᐸᐃᕆᕝᕕᖕᒦᐸᒃᑐᑦ ᐊᓂᒍᐃᓯᒪᔪᑦ 

ᐱᓕᕆᐊᒃᓴᒥᑦ ᐊᔾᔨᖓᓂ ᐊᑯᓂᐅᑎᒋᔪᓂᒃ ᐅᓪᓗᓕᒫᒧᑦ ᐃᓕᓐᓂᐊᓕᓵᖅᑐᓄᑦ, ᐊᑯᓂᐅᓂᖅᓴᒃᑯᑦ, ᐊᒻᒪ ᓄᑲᕆᔭᖏᑦ, 

ᐅᑲᙱᑦᑐᒥᑦ ᐊᒃᑐᐃᓂᖃᙱᑦᑐᖅ.  

ᐱᔾᔪᑕᐅᓗᐊᑕᖅᑐᖅ ᐆᒃᑑᒪᔭᒍᑕᐅᓪᓗᓂ ᐅᓪᓗᓕᒫᒧᑦ ᐃᓕᓐᓂᐊᓕᓵᖅᑐᓄᑦ ᓄᓇᕗᒻᒥᑦ ᖃᐅᔨᔪᒪᓪᓗᑕ ᐃᓕᓐᓂᐊᖅᑎᑦ 

ᖃᓄᐃᓕᐅᕐᕕᖃᕐᓗᑎᒃ ᐊᒻᒪ ᐱᔭᕆᐊᖃᕋᓱᒋᔭᐅᔪᑦ ᐃᑲᔪᕈᒪᓪᓗᒋᑦ ᐱᒋᐊᖅᐸᓪᓕᐊᑎᓪᓗᒋᑦ ᐱᓕᕆᐊᒃᓴᒧᑦ. 

ᐃᓕᑦᑎᔾᔪᑕᐅᔪᑦ ᐆᒃᑑᒪᒍᑕᐅᔪᒧᑦ ᐊᑐᖅᑕᐅᓂᐊᖅᑐᖅ ᐊᖏᒡᓕᒋᐊᖅᑕᐅᓗᓕ ᐅᓪᓗᓕᒫᒧᑦ ᐃᓕᓐᓂᐊᓕᓵᖅᑐᓄᑦ 

ᐃᓕᓐᓂᐊᒃᓴᖅ ᐊᓯᖏᓐᓄᑦ ᐃᓕᓐᓂᐊᕐᕕᖕᓄᑦ ᓄᓇᓕᐅᔪᓄᓪᓗ ᓯᕗᓂᑦᑎᓐᓂᑦ.  

ᐃᓕᓐᓂᐊᖅᑐᓕᕆᔨᒃᑯᑦ ᐆᒃᑑᒪᔭᒍᑕᐅᔪᒥᑦ ᐃᓕᓐᓂᐊᕐᕕᖕᓂᑦ ᓄᓇᓕᖕᓂ ᐅᖃᐅᓯᐅᓯᒪᔪᖅ ᐅᓪᓗᓕᒫᒧᑦ 

ᐃᓕᓐᓂᐊᓕᓵᖅᑐᓄᑦ ᐱᓕᕆᐊᒃᓴᖏᓐᓂᑦ ᐊᒻᒪ ᐃᑲᔪᖅᑕᐅᓯᒪᔪᑦ ᑖᔅᓱᒧᖓ. 

ᐊᐱᖅᑯᑎ. ᐊᖏᒡᓕᒋᐊᖅᑕᐅᔪᖅ ᐅᓪᓗᓕᒫᒧᑦ ᐃᓕᓐᓂᐊᓕᓵᕐᓂᖅ ᐱᓕᕆᖃᑕᐅᓂᐊᖅᐹ ᓄᑖᓂ ᐃᓕᓐᓂᐊᕈᑎᒃᓴᓂᑦ 

ᐱᓕᕆᐊᒃᓴᓂᓪᓗ?  

ᑭᐅᔾᔪᑎ: ᐊᖏᒡᓕᕚᓪᓕᕐᓂᑦ ᐅᓪᓗᓕᒫᒧᑦ ᐃᓕᓐᓂᐊᓕᓵᕐᓂᖅ ᒪᓕᒃᑐᑦ ᐃᓕᓐᓂᐊᕈᑎᒃᓴᐅᕌᓂᒃᑐᒥᑦ 

ᐊᑐᖅᑕᐅᖃᑦᑕᖅᑐᖅ ᐅᓪᓘᑉ ᐃᓚᐃᓐᓇᖓᓂ ᐱᓕᕆᐊᒃᓴᓂᑦ. ᐅᓪᓗᓕᒫᒧᑦ ᐃᓕᓐᓂᐊᓕᓵᕐᓂᖅ ᐊᖏᒡᓕᕚᓪᓕᕈᑕᐅᓗᓕ 

ᐱᐅᔪᒥᑦ ᐊᑦᑐᐃᓂᖃᕐᓂᖓᓄᑦ ᒫᓐᓇᐅᔪᒥᑦ ᐃᓕᓐᓂᐊᕈᑎᒃᓴᐅᕌᓂᒃᑐᒥᑦ ᐊᒻᒪ ᐱᓕᕆᐊᒃᓴᓂᑦ ᐱᔪᓐᓇᖁᓪᓗᒍ 

                                                           
1 ᐱᔭᐅᓯᒪᔪᖅ ᐅᕙᓂ: https://theconversation.com/children-gain-learning-boost-from-two-year-full-day-kindergarten-

79549 

ᐃᓕᓐᓂᐊᖅᑎᑦ ᐱᕕᖃᒃᑲᓐᓂᖁᓪᓗᒍ ᐊᒻᒪ ᐃᓅᖃᑎᒌᖃᑦᑕᐅᑎᓂᖅ ᐃᓕᓐᓂᐊᖅᑎᐅᖃᑕᐅᔪᓂ, ᐃᓕᓴᐃᔨᓂᑦ ᐊᒻᒪ 

ᐃᓕᓐᓂᐊᕐᕕᖕᒥᑦ ᐃᖅᑲᓇᐃᔭᖅᑎᓂᑦ.  

ᓴᓇᖃᑎᒌᒃᑐᑦ, ᐃᓚᖃᕐᓗᓂ ᐃᓄᐃᖅ ᐃᓕᓴᐃᔨᓂᑦ ᐊᒻᒪ ᐱᓕᕆᓯᒪᓂᑯᓂᑦ ᐃᓕᓐᓂᐊᓕᓵᖅᑐᓂᑦ ᐃᓕᓴᐃᔨᑦ ᓄᓇᕗᒻᒥᑦ, 

ᓴᕿᑕᐅᓚᐅᖅᑐᖅ ᐱᕙᓪᓕᐊᖁᓪᓗᒋᑦ ᐊᑐᓕᖁᔭᐅᔪᓂᑦ ᖃᓄᖅ ᐊᑐᖅᑕᐅᔪᓐᓇᕐᒪᖔᑕ ᐃᓚᒋᐊᖅᑕᐅᔪᖅ 

ᒪᓕᒋᐊᖃᖅᑐᓂ ᐃᑲᕐᕋᐃᑦ ᓇᓗᓇᐃᔭᐃᓗᓂ ᐅᓪᓗᓕᒫᒧᑦ ᐃᓕᓐᓂᐊᓕᓵᖅᑐᓄᑦ ᐱᓕᕆᐊᒃᓴᓂᑦ 

ᐃᓕᓐᓂᐊᕈᑎᒃᓴᑦᑎᐊᕙᐅᓗᓂ ᐃᓕᓐᓂᐊᖅᑎᓄᑦ. ᓴᓇᖃᑎᒌᑦ ᐊᑐᓕᖁᔭᐅᓯᒪᔪᑦ ᐅᓪᓗᓕᒫᒧᑦ ᐃᓕᓐᓂᐊᓂᓵᖅᑐᓄᑦ 

ᐱᓕᒋᐊᒃᓴᒥᑦ: 

• ᐱᔪᒥᓴᐃᓂᖅ ᐊᑕᖐᑦᑎᐊᖅᑐᒥᑦ, ᐃᓚᔭᐅᓯᒪᔾᔪᑏᑦ ᐅᐸᓗᖓᐅᑎ ᐱᓕᕆᐊᒃᓴᓄᑦ ᑐᙵᕕᖃᑦᑎᐊᕐᓗᓂ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ, ᐱᓗᐊᖅᑐᒥᑦ ᐃᓄᙳᐃᓂᖅ ᐊᒻᒪ ᐃᓄᐃᑦ ᐅᖃᐅᓯᖏᑦ ᐃᓕᖅᑯᓯᖓᓗ; 

• ᐱᙳᐊᕐᓂᕐᒥᑦ ᑐᙵᕕᓖᑦ;  

• ᑐᑭᓯᐅᒪᓇᖅᓯᑎᓪᓗᒍ ᐃᓚᒋᐊᖅᑕᐅᔪᖅ ᐱᕕᒃᓴᖅ ᐃᓄᐃᑦ ᐅᖃᐅᓯᖓᓂ ᐊᑐᕐᓗᓂ, ᐅᖃᓕᒫᕈᓐᓇᑦᑎᐊᕐᓂᖅ 

ᐊᒻᒪ ᓈᐃᓴᐅᓯᕆᓂᖅ, ᐊᒻᒪᓗ 

• ᓯᕗᓪᓕᐅᔾᔨᓗᒋᑦ ᐃᓕᓐᓂᐊᕐᓂᖅ ᐊᔾᔨᒌᙱᑦᑐᓄᑦ ᐃᓕᓐᓂᐊᕈᑎᓂᑦ ᐱᖃᓯᐅᑎᓗᒍ ᐃᖃᐃᓕᓴᕐᓂᖅ, 

ᐃᓅᖃᑎᒌᖕᓂᖅ ᐊᒻᒪ ᖃᓄᐃᙱᑦᑎᐊᕐᓂᕐᒧᑦ ᐋᓐᓂᐊᖃᖅᑕᐃᓕᒪᓂᖅ ᖃᓄᐃᙱᑦᑎᐊᕐᓂᕐᓗ. 

 

ᐊᐱᖁᑎ: ᖃᓄᕐᓕ ᐅᓪᓗᓕᒫᒧᑦ ᐃᓕᓐᓂᐊᓕᓵᖅᑐᑦ ᖃᐅᔨᓴᖅᑕᐅᔪᖅ ᖃᐅᔨᓴᖅᑕᐅᓂᐊᖅᐸ? 

ᑭᐅᔾᔪᑎ: ᐅᓪᓗᓕᒫᒧᑦ ᐃᓕᓐᓂᐊᓕᓵᖅᑐᓄᑦ ᓇᐅᑦᑎᖅᓱᖅᑕᐅᓂᐊᖅᑐᑦ ᕿᒥᕐᕈᐊᖅᑕᐅᓗᓂᓗ ᐃᓕᓐᓂᐊᕈᑕᐅᓗᓂ. 

ᐆᒃᑐᕋᕐᓂᖅ ᐊᒻᒪ ᑎᑎᕋᖅᑕᐅᕙᓪᓕᐊᒧᑦ ᑲᑎᖅᓱᖅᑕᐅᔪᑦ ᐱᓕᕆᐊᒃᓴᑦ ᑲᒪᒋᔭᐅᓂᐊᖅᑐᑦ ᐊᖓᔪᖄᓂᑦ ᕿᑐᕐᙵᖏᑦ 

ᐃᓚᐅᖃᑕᐅᓯᒪᔪᑦ ᐆᑦᑑᒪᔭᒍᑕᐅᔪᒥᑦ, ᐱᖃᓯᐅᑎᓗᒋᑦ ᐃᓕᓐᓂᐊᕐᕕᖕᒥᑦ ᐃᖅᑲᓇᐃᔭᖅᑎᑦ ᐃᓚᐅᖃᑕᐅᕙᒃᑐᑦ 

ᐆᒃᑑᒪᔭᒍᑕᐅᔪᒥᑦ. ᐃᓚᓯᒋᐊᕈᓐᓇᕐᓗᑎᒃ ᐃᖓᔪᖄᓂᒃ ᐊᒻᒪ ᐃᓕᓐᓂᐊᕐᕕᖕᒥᑦ ᐃᖃᓇᐃᔭᖅᑎᑦ ᑲᑎᖅᓱᖅᑕᐅᓂᐊᖅᑐᑦ 

ᒪᓕᒡᓗᑎᑦ ᐃᓕᓐᓂᐊᖅᑕᐅᔪᓂᒃ. ᐃᓕᑦᑎᔾᔪᑕᐅᔪᑦ ᑎᓕᓯᔾᔪᑕᐅᔪᓂᑦ ᐃᑲᔪᕐᓂᐊᖅᑐᑦ ᓯᕗᓂᒃᓴᑦᑎᓐᓂᑦ ᓴᕿᑕᐅᔪᒥᑦ 

ᐅᓪᓗᓕᒫᒧᑦ ᐃᓕᓐᓂᐊᓕᓵᖅᑐᓄᑦ ᐱᓕᕆᐊᒃᓴᖅ. 

ᐊᐱᖁᑎ: ᖃᓄᐃᓕᕈᑕᐅᕙ ᐸᕐᓇᒃᑕᐅᓯᒪᔪᑦ ᐊᒻᒪ ᐃᑲᔪᕐᓂᖅ ᐃᓕᓴᐃᔨᓂᑦ ᐃᓚᐅᑎᑦᑎᓂᕐᒧᑦ ᐅᓪᓗᓕᒫᒧᑦ 

ᐃᓕᓐᓂᐊᓕᓵᖅᑐᑦ ᐆᒃᑑᒪᔭᒍᑕᐅᔪᒧᑦ? 

ᑭᐅᔾᔪᑎ: ᐃᓕᓴᐃᔨ ᐃᓚᐅᖃᑕᐅᓗᓂ ᐅᓪᓗᓕᒫᒧᑦ ᐃᓕᓐᓂᐊᓕᓵᖅᑐᑦ ᐆᒃᑑᒪᔭᒍᑕᐅᔪᖅ ᐱᓕᒻᒪᒃᓴᖅᑎᑕᐅᓗᑎᒃ ᓯᑎᐱᕆ 

2023 ᐃᖃᓗᖕᓂᑦ. ᐱᓕᒻᒪᒃᓴᖅᑎᓪᓗᒋᑦ, ᐃᓕᓴᐃᔩᑦ ᑐᓂᔭᐅᓂᐊᖅᑐᑦ ᐅᓪᓗᓕᒫᒧᑦ ᐃᓕᓐᓂᐊᓕᓵᖅᑐᓄᑦ ᐅᖃᓕᒫᒐᕐᒥᒃ, 

ᖃᐅᔨᓴᖅᑕᐅᔾᔪᑎᓄᓪᓗ ᐱᓕᕆᔾᔪᑎᒥᒃ, ᓴᖅᑭᑎᑕᐅᓯᒪᔪᖅ ᐱᔾᔪᑎᒋᓪᓗᒍ ᐃᑲᔪᖅᑐᐃᓂᖅ ᐃᓕᓴᐃᔨᓂ ᐃᑲᔪᕐᓗᒋᓗ 

ᐱᕙᔅᒋᔭᐃᔾᔪᑎᓂᒃ ᐃᓕᓐᓂᐊᕐᕕᐊᕈᓯᕐᓄᑦ ᐊᑐᖅᑕᐅᓂᐊᖅᑐᓂᒃ ᐊᒻᒪ ᐊᑐᐃᓐᓇᐅᑎᑦᑎᓂᖅ ᓴᓕᒃᑕᐅᔪᒃᓴᓂᑦ 

ᐆᒃᑖᒪᔭᒍᑕᐅᑎᓪᓗᒍ. ᑕᒪᑐᒧᖓ ᖄᒃᑲᓐᓂᐊᒍᑦ, ᑖᑦᑯᐊ ᐃᓕᓴᐃᔩᑦ ᑐᓂᔭᐅᓚᐅᕐᒪᑕ ᐊᔾᔨᒌᙱᑦᑐᓂᒃ 

ᐃᓕᓐᓂᐊᕈᑎᒃᓴᓂᑦ ᐊᑐᖅᑕᐅᔪᒃᓴᓂᑦ ᐃᓕᓐᓂᐊᖅᑎᓂᑦ ᐃᖃᐃᓕᓴᕐᓂᕐᒧᑦ ᐊᒻᒪ ᐃᓅᖃᑎᖃᕐᓂᕐᒧᑦ−ᐃᒃᐱᖕᓂᐊᓂᒃᑯᑦ 

ᐱᕙᓪᓕᐊᑎᑦᑎᓂᕐᒧᑦ, ᐱᖃᓯᐅᑎᓗᒋᑦ ᐅᖃᓕᒫᕈᓐᓇᑦᑎᐊᕈᓐᓇᕐᓂᖅ ᓇᐅᓴᐅᓯᕆᔪᓐᓴᕐᓂᕐᓗ ᐊᔪᙱᑕᖃᕐᓂᕐᒧᑦ. 

ᑭᖑᓪᓕᖅᐹᒥᑦ, ᐃᓚᒋᔭᐅᔪᑦ ᐅᓪᓗᓕᒫᒧᑦ ᐃᓕᓐᓂᐊᓕᓵᖅᑐᓂᒃ ᐱᓕᕆᖃᑎᒡᒋᓂᑦ ᐊᒻᒪ ᐊᕕᒃᑐᖅᓯᒪᔪᓂᑦ 

ᐃᓕᓐᓂᐊᕐᕕᖕᒥᑦ ᐊᐅᓚᑕᐅᔪᑦ (RSO) ᐃᖅᑲᓇᐃᔭᖅᑎᑦ ᐊᑐᐃᓐᓇᐅᑎᑦᑎᕙᒃᑐᑦ ᐃᓕᓴᐃᔨᓂᑦ ᐃᓚᐅᖃᑕᐅᔪᓄᒃ 

ᐆᒃᑑᒪᔭᒍᑕᐅᔪᒪᔪᒥᑦ ᐱᔭᕆᐊᖃᖅᑐᓂᒃ ᑕᐃᒪᙵᓕᒫᖅ ᐆᒃᑑᒪᔭᒍᑕᐅᑎᓪᓗᒍ. 

ᐊᐱᖁᑎ: ᖃᓄᖅ ᐆᒃᑑᒪᔭᒍᑕᐅᔪᒧᑦ ᐃᓕᓐᓂᐊᕐᕖᑦ ᓂᕈᐊᖅᑕᐅᓚᕐᒪᖔᑕ? 

ᑭᐅᔾᔪᑎ: ᑎᓴᒪᑦ ᐃᓕᓐᓂᐊᕐᕖᑦ ᓂᕈᐊᖅᑕᐅᓯᒪᔪᑦ ᐃᓚᐅᖃᑕᐅᓗᑎᒃ ᐆᒃᑑᒪᔭᒍᑕᐅᔪᒥᑦ, ᐱᖃᓯᐅᑎᓗᒋᑦ: 

• ᓇᓄᖅ ᐃᓕᓐᓂᐊᕐᕕᒃ, ᓂᐊᖁᙴ 

• ᖃᖅᑲᓕᒃ ᐃᓕᓐᓂᐊᕐᕕᒃ, ᑭᒻᒥᕈᑦ 

• ᕕᒃᑐᕐ ᓴᒻᒧᖅᑐᖅ ᐃᓕᓐᓂᐊᕐᕕᒃ, ᐃᒡᓗᓕᒑᕐᔪᒃ 

• ᐃᓄᒡᓚᒃ ᐃᓕᓐᓂᐊᕐᕕᒃ, ᑎᑭᕋᕐᔪᐊᖅ 

• ᔨᒥ Hᐃᑯᒃ ᐃᓕHᐊᒃᕕᒃ, ᖁᕐᓗᖅᑐᖅ 
 

ᐃᓕᓐᓂᐊᖅᑐᓕᕆᔨᒃᑯᑦ ᑖᕝᕙᙱ ᓄᓇᓕᖕᓂᑦ ᐃᓚᐅᑎᑕᐅᓚᐅᖅᑐᑦ ᓇᓗᓇᐃᔭᐃᖁᔭᐅᓪᓗᑎᒃ ᐱᔪᒪᔭᖏᓐᓂᒃ 

ᐃᓚᐅᖃᑕᐅᓂᕐᒧᑦ ᐆᒃᑑᒪᔭᒍᑕᐅᔪᒥᑦ. ᐃᓕᓐᓂᐊᖅᑐᓕᕆᔨᒃᑯᑦ ᐃᓚᐅᖃᑕᐅᓚᐅᖅᑐᑦ ᐊᑐᐃᓐᓇᐅᑎᑦᑎᓂᕐᒧᑦ 

ᓂᕈᐊᖅᓯᓂᕐᒥᑦ ᐃᑲᔪᕐᓗᒋᑦ ᐃᓚᐅᖃᑕᐅᓂᐊᖅᑐᑦ. 

 

ᑖᒃᑯᐊ ᐃᓕᓐᓂᐊᕐᕖᑦ ᓂᕈᐊᖅᑕᐅᓯᒪᔪᑦ ᓇᓗᓇᐃᔭᐃᓂᕐᒧᑦ ᑖᒃᑯᑦ ᑭᒡᒐᖅᑐᖅᑕᐅᔪᑦ ᐱᖓᓱᓂᖅ ᐊᕕᒃᑐᖅᓯᒪᔪᓂᑦ 

ᓄᓇᕗᒻᒥᑦ ᐊᒻᒪ ᐃᓕᓐᓂᐊᕐᕕᐅᖕᒪᑕ ᐱᔭᕆᐊᖃᖅᑐᓂᒃ ᐅᓄᙱᒡᓚᖑᓪᓗᓂ ᐊᒻᒪ ᐊᔪᕐᓇᙱᓛᖑᓪᓗᑎᒃ 

ᐅᑖᙳᕆᐊᖅᑎᕆᓂᕐᒧᑦ ᓇᓗᓇᐃᔭᐃᔭᒃᓗᓂ ᐃᓂᒃᓴᖅᑲᑦᑎᐊᕐᓂᖅ ᑲᒪᒋᔭᐅᕈᓪᓚᕐᓗᓂ ᐅᓪᓗᓕᒫᒧᑦ ᐃᓕᓐᓂᐊᓂᓵᖅᑐᓄᑦ 

ᐱᓕᕆᐊᒃᓴᒥᑦ. ᑭᖑᓪᓕᖅᐹᒥᑦ, ᐃᓕᓐᓂᐊᕐᕕᖕᒥᑦ ᖃᔅᓯᐅᓂᖏᑦ ᐃᓚᐅᙱᓐᓇᖁᓪᓗᒋᑦ ᐆᒃᑑᒪᔭᒍᑕᐅᔪᒥᑦ 

ᐊᐅᓚᑕᐅᔪᓐᓇᕐᓗᓂ, ᑎᓪᓕᒪᑐᐊᓂᒃ ᐃᓕᓐᓂᐊᕐᕕᖕᓂᑦ ᓂᕈᐊᖅᑕᐅᓚᐅᖅᑎᓪᓗᒋᑦ ᖃᓄᐃᑉᐸᓪᓕᐊᓂᐅᔪᒥᑦ.  

 

ᐊᐱᖅᑯᑎ. ᖃᖓᒃᑯᑦ ᐅᓪᓗᓕᒫᒧᑦ ᐃᓕᓐᓂᐊᓕᓵᖅᑐᑦ ᐱᒋᐊᕐᓂᐊᖅᐸ ᐃᓕᓐᓂᐊᕐᕕᖕᓂᑦ/ᓄᓇᓕᖕᓂᑦ?  

ᑭᐅᔾᔪᑎ: ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᐊᖃᖅᐸᓪᓕᕗᑦ ᓴᖅᑭᑎᑦᑎᓂᕐᒥᑦ ᐅᓪᓗᓕᒫᒧᑦ ᐃᓕᓐᓂᐊᓕᓵᖅᑐᓄᑦ 

ᐱᒋᐊᓕᓵᖅᑎᓪᓗᒋᑦ 2023−24ᒥᑦ ᐆᑦᑑᒪᔭᒍᑕᐅᔪᖅ ᑕᓪᓕᒪᓂᑦ ᐃᓕᓐᓂᐊᕐᕕᖕᓂᑦ. ᓯᕗᓪᓕᖅᐹᒥᑦ ᐱᓕᕆᐊᖑᓂᐊᖅᑐᖅ 

ᐃᑲᔪᕐᓗᒋᑦ ᑐᓴᐅᒪᑎᑦᑎᓗᓂ ᐊᖏᓂᖅᓴᒥᑦ ᐊᐅᓚᑦᑎᔾᔪᑎᒥᑦ ᓴᖅᑭᑕᐅᕙᓪᓕᐊᔪᒥᑦ. ᐃᓕᓐᓂᐊᕐᓕᓂᕆᔨᒃᑯᑦ 

ᖃᐅᔨᓇᓱᒃᐸᓪᓕᐊᔪᑦ ᐊᑐᕆᐊᖃᖅᑐᓂᑦ ᐊᒻᒪ ᐱᓕᕆᐊᖑᔭᕆᐊᓕᖕᓂᑦ ᐅᓄᖅᓯᕚᓪᓕᖁᓪᓗᒋᑦ ᐃᓄᒋᐊᖕᓂᖓ ᓄᓇᕗᑦ 

ᐃᓕᓐᓂᐊᕐᕕᓕᕆᔾᔪᑎᓄᑦ ᐱᓕᕆᕝᕕᐅᓗᓂ ᐊᖏᒡᓕᒋᐊᕐᓂᕆᔭᐅᔪᖅ ᐅᓪᓗᖅ ᐃᓚᐃᓐᓇᖓᓂᑦ ᐅᓪᓗᓕᒫᒧᑦ 

ᐃᓕᓐᓂᐊᓕᓵᖅᑐᓄᑦ. ᐊᖏᒡᓕᒋᐊᖅᑕᐅᓂᖅ ᐅᓪᓗᓕᒫᒧᑦ ᐃᓕᓐᓂᐊᓕᓵᖅᑐᓄᑦ ᐊᒡᒍᖅᓯᒪᐅᕐᓗᓂ 

ᐱᒋᐊᖅᑎᑕᐅᓂᐊᖅᑐᖅ ᐃᓕᓐᓂᐊᕐᕖᑦ ᓈᒻᒪᑦᑎᐊᖅᑐᒥᑦ ᐱᕙᒌᔭᖅᓯᒪᓗᓂ ᐊᒻᒪ ᐊᑭᖓ 

ᐊᑭᓕᒐᒃᓴᙳᖅᑎᑕᐅᕙᓪᓕᐊᓗᓂ ᐊᑭᓕᒐᒃᓴᐅᓂᐊᕐᒪᑦ ᐃᓕᓐᓂᐊᓂᓕᕆᔨᒃᑯᓐᓄᑦ. ᐃᓕᓐᓂᐊᓂᓕᕆᔨᒃᑯᑦ 

ᖃᐅᔨᒋᐊᕐᕕᖃᕐᓂᐊᖅᑐᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᓴᖅᑭᑦᑎᕙᓪᓕᐊᓗᑎᒃ ᐱᓕᕆᐊᖑᕙᓪᓕᐊᔪᒪᔪᖅ 2−ᒥᑦ 

ᐸᕐᓇᒃᑕᐅᓯᒪᔪᖅ ᐱᔭᕇᖅᑕᐅᑐᐊᖅᐸᑦ. 

ᐊᐱᖅᑯᑎ. ᖃᓄᕐᓕ ᐃᓕᓐᓂᐊᕐ]]ᕕᑦ ᐃᓕᓐᓂᐊᕐᕕᐊᕈᓯᖃᑦᑎᐊᙱᑦᑐᑦ ᐊᒻᒪ ᐃᓄᒋᖕᓂᖅᓴᑦ ᐃᑲᔪᖅᑕᐅᓂᐊᖅᐸ 

ᐊᑐᐃᓐᓇᕈᖅᑎᑦᑎᓂᕐᒧᑦ ᐅᓪᓗᓕᒫᒧᑦ ᐃᓕᓐᓂᐊᓕᓵᖅᑐᑦ? 

ᑭᐅᔾᔪᑎ. ᐃᓕᓐᓂᐊᕐᓂᓕᕆᔨᒃᑯᑦ ᐃᓕᓴᖅᓯᔪᑦ ᐃᓕᓐᓂᐊᕐᕕᓕᒫᑦ ᐃᓂᒃᓴᖃᑦᑎᐊᙱᓐᓂᖏᓐᓄᑦ ᐅᕝᕙᓘᓐᓃᑦ 

ᐃᓄᒋᐊᒍᓐᓇᙱᓐᓂᖏᓐᓄᑦ ᐃᑲᔪᕐᓗᒋᑦ ᐅᓪᓗᓕᒫᒧᑦ ᐃᓕᓐᓂᐊᓕᓵᖅᑐᑦ. ᐃᓕᓐᓂᐊᕐᓂᓕᕆᔨᒃᑯᑦ ᕿᒥᕐᕈᓚᐅᖅᑐᑦ 

ᐃᓕᓐᓂᐊᕐᕕᐊᕈᓯᕐᓂᑦ ᐱᔭᐅᔭᕆᐊᓕᖕᓂᑦ ᐊᒻᒪ ᓴᖅᑭᑕᐅᕙᓪᓕᐊᓕᖅᑐᑦ ᐸᕐᓇᐅᑎᒥᑦ ᐃᑲᔪᕐᓗᒋᑦ ᐊᑐᓕᖅᑎᑕᐅᔪᒪᔪᖅ 

ᐅᓪᓗᓕᒫᒧᑦ ᐃᓕᓐᓂᐊᓕᓵᖅᑐᓄᑦ ᐃᓚᒋᐊᖅᑕᐅᔪᓂ ᐃᓕᓐᓂᐊᕐᕕᓕᒫᓄᑦ ᓄᓇᕗᒻᒥᑦ. ᐸᕐᓇᒃᑕᐅᓯᒪᔪᖅ 

ᐱᖃᓯᐅᔾᔨᕗᔪᓐᓇᖅᑐᑦ ᐅᑖᙳᕆᐊᖅᑎᕆᓗᒋᑦ ᐅᖏᒡᓕᒋᐊᖅᑕᐅᓗᑎᒃ ᐊᒻᒪ ᐃᖅᑲᓇᐃᔭᖅᑎᑖᕐᓗᓂ ᓄᑖᓂᑦ 

ᐃᓕᓴᐃᔨᓂᑦ ᐃᑲᔪᕐᓗᒋᑦ ᓴᕿᑕᐅᔪᖅ ᐅᓪᓗᓕᒫᒧᑦ ᐃᓕᓐᓂᐊᓕᓵᖅᑐᑦ.  

ᐊᐱᖅᑯᑎ. ᐅᓪᓗᓕᒫᒧᑦ ᐃᓕᓐᓂᐊᓕᓵᖅᑐᑦ ᐱᔾᔪᑕᐅᕙ ᒫᓐᓇᐅᔪᒥᑦ ᐃᓕᓐᓂᐊᕐᕕᖕᒧᑦ ᑮᓇᐅᔭᓄᑦ ᓈᐃᓴᐅᓯᕆᔾᔪᑎᒥᑦ?   

ᑭᐅᔾᔪᑎ. ᐄ, ᐋᖅᑭᒋᐊᖅᑕᐅᓵᖅᑐᖅ ᐃᓕᓐᓂᐊᕐᕕᖕᒧᑦ ᑮᓇᐅᔭᓄᑦ ᓇᐃᔭᐅᓯᕆᔾᔪᑎᒧᑦ ᓴᕿᑕᐅᔪᖅ 

ᐱᔪᓐᓇᕐᓂᖃᑐᐃᓐᓇᕆᐊᖃᕐᓗᓂ ᐅᓪᓗᓕᒫᒧᑦ ᐃᓕᓐᓂᐊᓕᓵᖅᑐᓄᑦ ᐱᓕᕆᐊᒃᓴᖅ ᐃᓱᒪᒋᓪᓗᒍ. ᐋᖅᑭᒋᐊᖅᑕᐅᔪᖅ 

ᑮᓇᐅᔭᓄᑦ ᓇᐃᓴᐅᓯᕆᔾᔪᑎ ᒪᓕᒃᑐᖅ ᐃᓕᓐᓂᐊᖅᑎᓂᒃ ᖃᔅᓯᐅᓂᖏᓐᓄᑦ (ᐆᒃᑑᑎᒋᓗᒍ ᑲᑎᓪᓗᒋᑦ ᖃᔅᓯᐅᓂᖏᑦ 

ᐃᓕᓐᓂᐊᖅᑎᑦ ᐊᑎᓕᐅᖅᑕᐅᓯᒪᔪᑦ ᐃᓕᓐᓂᐊᕐᕕᖕᒧᑦ) ᑖᒃᑯᐊ ᐱᖃᓯᐅᑎᔪᑦ ᐃᓕᓐᓂᐊᓕᓵᖅᑐᑦ ᐃᓕᓐᓂᐊᖅᑎᑦ. 

ᒫᓐᓇᒧᑦ ᑎᑭᓪᓗᒍ, ᐃᓕᓐᓂᐊᕐᓂᓕᕆᔨᒃᑯᑦ ᐊᑐᓕᖅᑎᑕᑦᑎᓯᒪᔪᑦ ᑮᓇᐅᔭᓄᑦ ᓇᐃᓴᐅᓯᕆᔾᔪᑎᒥᑦ ᐋᖅᑭᒋᐊᖅᓯᓪᓗᑎᒃ 

ᐅᓪᓗᖅ ᐃᓚᐃᓐᓇᖓᓄᑦ ᐃᓕᓐᓂᐊᓕᓵᖅᑐᓄᑦ ᐱᓕᕆᐊᒃᓴᒥᑦ. ᑲᔪᓯᓗᑕ, ᐊᔪᕐᓇᙱᓐᓂᖅᓴᒃᑯᑦ ᐋᖅᑭᒋᐊᖅᓯᕙᒍᓃᕐᓗᓂ 

ᐃᓕᓐᓂᐊᕐᕕᖕᓄᑦ ᐅᓪᓗᓕᒫᒧᑦ ᐃᓕᓐᓂᐊᓕᓵᖅᑎᑦᑎᔪᓄᑦ.  

ᐊᐱᖅᑯᑎ. ᐱᔾᔪᑎᓕᖕᒥᑦ ᐊᑭᖃᕐᓂᐊᖅᐹ ᐊᖓᔪᖄᖑᔪᓄᑦ ᐱᔾᔪᑎᒋᓪᓗᒍ ᐊᓯᔾᔨᖅᑕᐅᓂᖅ ᐅᓪᓗᓕᒫᒧᑦ 

ᐃᓕᓐᓂᐊᓕᓵᖅᑎᑕᐅᔪᓄᑦ? 

ᑭᐅᔾᔪᑎ: ᐋᒃᑲ, ᐃᓚᖓ ᐃᑲᔫᑎᐅᕗᖅ ᐅᓪᓗᓕᒫᒧᑦ ᐃᓕᓐᓂᐊᓕᓵᖅᑐᓄᑦ ᐊᖓᔪᖄᖑᔪᑦ ᐃᓕᓐᓂᐊᓕᓵᕈᔾᔨᔪᓄᑦ 

ᐊᑭᓕᕆᐊᖃᔾᔮᙱᑦᑐᑦ ᐅᓪᓗᖅ ᐃᓚᐃᓐᓇᖓᓄᑦ ᐃᓕᓐᓂᐊᓕᓵᕈᔾᔨᔪᓄᑦ, ᐱᔾᔪᑎᒋᓪᓗᒍ ᐊᑭᑭᓐᓂᖅᓴᐅᓗᓂ.  

ᐊᐱᖁᑎ: ᒫᓐᓇᐅᔪᒥᑦ ᐅᓪᓗᓕᒫᒧᑦ ᐃᓕᓐᓂᐊᓕᓵᖅᑐᖃᖅᐸ ᑲᓇᑕᒥᑦ? 

ᑭᐅᔾᔪᑎ: ᐄ, ᐊᒥᓱᑦ ᑲᓇᑕᒥᑦ ᐊᑐᓕᖅᑎᑦᑎᓯᒫᓂᒃᑐᑦ ᐅᓪᓗᓕᒫᒧᑦ ᐃᓕᓐᓂᐊᓕᓵᖅᑐᓂᑦ. ᐊᕐᕕᓂᓖᑦ ᐱᖓᓱᓂᑦ 

ᐊᕕᒃᓯᒪᓂᕆᔭᐅᔪᓂᑦ ᑐᓂᔭᐅᓯᒪᔪᑦ ᐅᓪᓗᓕᒫᒧᑦ ᐃᓕᓐᓂᐊᓕᓵᖅᑎᑦᑎᓂᕐᒥᑦ (ᓂᐅᕙᓐᓛᓐ ᐊᒻᒪ ᓛᐸᑐᐊ, ᐳᕆᓐᔅ ᐊᑦᕗᑦ 

ᐊᐃᓚᓐ, ᓅᕙ ᓯᑰᓯᐊ, ᓂᐅ ᐳᐊᓐᔅᕕᒃ, ᑯᐸᒃ, ᐋᓐᑎᐅᕆᐅ, ᐳᐃᑎᔅ ᑲᓚᒻᐱᐊ ᐊᒻᒪ ᓄᓇᑦᓯᐊᖅ.) ᐅᓪᓗᓕᒫᒧᑦ 

ᐃᓕᓐᓂᐊᓕᓵᖅᑐᑦ ᑕᒫᓂ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᓂ ᐊᑐᐃᓐᓇᐅᑎᑦᑎᔪᑦ ᑐᙵᕕᖕᓂᑦ 

ᑐᑭᓯᐅᒪᑦᑎᐊᖁᓪᓗᒋᑦ ᐊᑑᑎᖃᑦᑎᐊᖅᑐᑦ ᐱᓕᕆᐊᒃᓴᐅᔪᒥᑦ ᐊᒻᒪ ᐱᔪᓐᓇᕐᓂᖃᖅᑎᑕᐅᓪᓗᓂ ᐃᓕᓂᐊᓂᓕᕆᔨᒃᑯᓐᓂᑦ 

ᐃᓕᓐᓂᐊᖅᑎᑕᐅᓗᓂ ᐱᑕᖄᓂᒃᑐᒥᑦ ᖃᐅᔨᒪᓂᕆᔭᐅᔪᓂᒃ. 

 


